Kvinnherad sogelag

Krigshistorisk gruppe

v/ Trond Ramsøy

Eikeland 119

5451 Valen

Hordaland sogelag

v Mikal Heldal

mikalhe@gmail.com

Nettverk for krigshistorie.

Takk for sist og for hyggeleg telefonsamtale.
Som eg fortalde så har vi etter kvart sett korleis vårt arbeide med å samla inn soga om krigen i Kvinnherad har ført oss ut over våre grenser, og lenger enn til nabokommunane. Ikkje minst  femna krigshandlingane i 1940 over eit mykje større område enn vi trudde. Til dømes fanst det meldepostar frå Fedje til Haugesund som rapporterte til Hardangerfjord sjøforsvarsavsnitt i Uskedalen. Lik eins fører oppdraga til dei ulike marinefartøya oss innom dei fleste kommunar både langs kysten og inne i fjordane.

Vi ser at det er eit behov for eit nettverk mellom dei som arbeider med denne tidsbolken, slik at den kunnskapen vi set på i ein kommune, vert lett å få tak i for andre. 

Innan Kvinnherad har vi gjort dette enkelt: Vi har danna ei undergruppe under sogelaget, ein laus samanslutnad, utan nokon overbygnad. Innan denne gruppa veit vi kven som arbeider med dei ulike felta, ein er td mest interessert i marinen, ein annan i bilar. Slik veit vi kven vi kan spørja dersom vi lurer på noko. Det er ein føresetnad at dei som er med i nettverket også er medlemer i sogelaget, og vi skriv ei årsmelding til årsmøtet i sogelaget slik at dei er orienterte om kva gruppa arbeider med.

Eit slikt nettverk burde vore skipa på fylkesnivå, og det ligg nærast at Hordaland sogelag er dei som står bak, med sine kontaktar innan det lokalhistoriske miljøet. Vi ser for oss eit laust organisert nettverk av spesiellt interesserte. Med internett, Facebook og epost kan mykje drivast utan noko stort apparat. Forutan å letta innsamlingsarbeidet på tvers av kommunegrensene så vil ei slik gruppe gje større tyngd i møte med eksterne samarbeidspartnerar, som forsvaret og fylkeskommunen.

Vi ser gjerne at Hordaland sogelag sender ut invitasjon til eit slikt nettverk til sine medlemslag.

Skulle det vera spørsmål, så kan de venda dykk til Trond Ramsøy tlf 481 18 434.

Valen 28.05.2015

Beste helsing Trond Ramsøy

